ՆԱԽԱԳԻԾ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«-----»  --------------    2011 թվականի N ------Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ 2-Ի N 777-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ
«Լիցենզավորման մաuին» Հայաuտանի Հանրապետության oրենքի 10-րդ հոդվածի     3-րդ և 17-րդ հոդվածի 2-րդ մասերին համապատաuխան` Հայաստանի Հանրապետության կառավարությունը որոշում է.
1. Հայաuտանի Հանրապետության կառավարության 2009 թվականի հուլիսի 2-ի <Քաղաքաշինության բնագավառում շինարարության իրականացման գործունեության լիցենզավորման կարգը և լիցենզիայի ձևը հաստատելու մասին> N 777-Ն որոշման մեջ կատարել հետևյալ լրացումները և փոփոխությունները.
1) Որոշման N 1 հավելվածով հաստատված կարգում`
ա.  2-րդ կետը շարադրել հետևյալ խմբագրությամբ`

<2. Քաղաքաշինության բնագավառում շինարարության գործունեության լիցենզավորման նպատակն է ապահովել բնակչության շահերի պաշտպանությունը, շինարարության աշխատանքների որակը, նոր տեխնոլոգիաների և շինարարական  նյութերի ներդրումը, սեյսմիկ անվտանգությունը: Քաղաքաշինության բնագավառում շինարարության իրականացումը ենթակա է  լիցենզավորման` բացառությամբ շինարարության թույլտվություն չպահանջող աշխատանքների:>.

բ.  6-րդ կետի 2-րդ ենթակետը շարադրել հետևյալ խմբագրությամբ`

<2) հայտատուի կողմից ներկայացված մասնագետների`  համապատասխան բարձրագույն կամ միջին մասնագիտական կրթություն և շինարարության գործունեության առնվազն երեք տարվա անընդմեջ աշխատանքային ստաժ ունեցող, ըստ  հետևյալ մասնագիտությունների, առնվազն մեկ մասնագետի առկայություն.

ա. արդյունաբերական և քաղաքացիական շինարարություն կամ շինարարություն, շինարարական շինվածքների և կոնստրուկցիաների արտադրություն կամ շինարարություն եւ ճարտարապետություն.

բ. փոխադրումների  կազմակերպում ու կառավարում կամ  տրանuպորտային ուղիների, միջոցների, շինարարություն, կառավարում և դրանց  շահագործում կամ թունելներ և կամուրջներ կամ ավտոճանապարհներ, երկաթուղային տրանսպորտի շահագործում, երկաթուղային ուղիների շահագործում.
գ. Էլեկտրաէներգետիկա կամ Էլեկտրատեխնիկա, էլեկտրամեխանիկա և էլեկտրատեխնոլոգիաներ  կամ էլեկտրակայաններ կամ ջերմային էլեկտրակայանների շինարարություն կամ ինժեներ էներգետիկ կամ տեխնիկ էլեկտրիկ.

դ. քաղաքային տնտեuություն և ջերմա գազամատակարարում  կամ   ջերմա գազամատակարարում  և օդափոխություն կամ ջերմային կայաններ կամ գազային տնտեսություն կամ արդյունաբերական  ջերմաէներգետիկա.

ե.  հիդրոինժեների կամ ջրաօգտագործում և կոյուղի կամ ջրային համակարգերի  շինարարություն եւ շահագործում կամ հիդրոկայաններ և ջրամբարներ.

զ. ռադիոֆիզիկա կամ ռադիոֆիզիկա և էլեկտրոնիկա կամ կիuահաղորդիչների ֆիզիկա և էլեկտրոնիկա կամ հեռահաղորդակցություն և ազդանշանների մշակում  կամ էլեկտրոնային տեխնիկա, ռադիոտեխնիկա և կապ կամ ինֆորմատիկա եւ հաշվողական տեխնիկա կամ ռադիոկապ:>. 
գ. Կարգի 6-րդ կետը լրացնել նոր` <3>-րդ ենթակետով հետևյալ բովանդակությամբ`

<3) Մասնագետների փոփոխության դեպքում լիցենզավորված անձը 10 օրյա ժամկետում տեղյակ է պահում լիցենզավորող մարմնին:>.                                                                                                                                                                                                                                                                                                                                                                                                                                                                                                                                                                                                                                                         

դ.  7-րդ կետի 1-ին ենթակետի <ե> և 2-րդ ենթակետի <զ> պարբերություններում <և այլն> բառերը համապատասխանաբար փոխարինել <և աշխատանքային պայմանագիր> բառերով.
ե. Ուժը կորցրած ճանաչել Կարգի 7-րդ կետի 1-ին ենթակետի <բ> և <դ> պարբերությունները.

զ. 7-րդ կետի 2-րդ ենթակետի <դ> պարբերությունից հանել <հարկ վճարողի հաշվառման համարի (ՀՎՀՀ) պատճենը և> բառերը.

է. լրացնել նոր` <7.1>  կետ հետևյալ բովանդակությամբ`

<7.1 Լիցենզիաները ստանալու համար օրենքով և սույն կարգով նախատեսված անհրաժեշտ փաստաթղթերը հայտատուի հայեցողությամբ կարող է ներկայացվել նաև էլեկտրոնային համակարգի միջոցով`  Հայաստանի Հանրապետության կառավարության 2010 թվականի սեպտեմբերի 24-ի N 1283-Ն որոշմամբ սահմանված կարգով:>.

ը.  N1 և N2 ձևերում <Խնդրում եմ քաղաքաշինության բնագավառի գործունեությամբ զբաղվելու համար տրամադրել լիցենզիա` հետևյալ տեսակով՝ Շինարարության իրականացում` ըստ քաղաքաշինության հետևյալ ոլորտի`> բառերը  փոխարինել <Խնդրում եմ քաղաքաշինության բնագավառի գործունեությամբ զբաղվելու համար տրամադրել լիցենզիա`  Շինարարության իրականացում տեսակի> բառերով և հանել <(գործունեության տեսակը)> տողերը:

2) Ուժը կորցրած ճանաչել Կարգի N 1 ձևի <1>-ին, <3>-րդ  և  N 2 ձևի`  <3>-րդ  կետերը:
3)  Որոշման N 2 հավելվածից հանել <գործունեության տեսակը> տողը:

2. Uույն որոշումն ուժի մեջ է մտնում պաշտոնական հրապարակման oրվան հաջորդող տաuներորդ oրը:

ՀՀ քաղաքաշինության նախարար
Վարդան Վարդանյան 

Հ Ի Մ Ն Ա Վ Ո Ր ՈՒ Մ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ 2-Ի N 777-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

Իրավական ակտի հիմնավորումը
1. Անհրաժեշտությունը
<Հայաստանի Հանրապետության կառավարության 2009 թվականի հուլիսի 2-ի N 777-Ն որոշման մեջ լրացումներ և փոփոխություններ կատարելու մասին> Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է <Լիցենզավորման մասին> Հայաստանի Հանրապետության օրենքում 2010 թվականի դեկտեմբերի 8-ի ՀՕ-227-Ն օրենքով կատարված փոփոխությունների և լրացումների հետ: 

2.Ընթացիկ իրավիճակը և խնդիրները
Քաղաքաշինության բնագավառում շինարարության իրականացման գործունեության լիցենզավորման կարգը ներկայումս չի համապատասխանում <Լիցենզավորման մասին>          ՀՀ օրենքի պահանջներին և խնդիր է առաջացել վերջինս համապատասխանեցնելու նշված օրենքի պահանջներին:  

3.Տվյալ բնագավառում իրականացվող քաղաքականությունը
Քաղաքաշինության բնագավառում շինարարության իրականացման գործունեության լիցենզավորման բնագավառում քաղաքականությունն իրականացվում է <Լիցենզավորման մասին> ՀՀ օրենքի և ՀՀ կառավարության 2009 թվականի հուլիսի 2-ի  N 777-Ն որոշման համաձայն:

4.Կարգավորման նպատակը և բնույթը
Նախագծի ընդունման նպատակն է քաղաքաշինության բնագավառում շինարարության իրականացման գործունեության լիցենզավորման գործող կարգը համապատասխանեցնելու <Լիցենզավորման մասին> ՀՀ օրենքի պահանջներին:
5.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության նախարարության կողմից:

6.Ակնկալվող արդյունքը
Իրավական ակտի ընդունման և կիրառման դեպքում ակնկալվում է քաղաքաշինության բնագավառում շինարարության իրականացման գործունեության լիցենզավորման կարգը համապատասխանեցնել <Լիցենզավորման մասին> ՀՀ օրենքի պահանջներին:

ՏԵՂԵԿԱՆՔ

< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ 2-Ի N 777-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

<Հայաստանի Հանրապետության կառավարության 2009 թվականի հուլիսի 2-ի N 777-Ն որոշման մեջ լրացումներ և փոփոխություններ կատարելու մասին> Հայաստանի Հանրապետության կառավարության  որոշման նախագծի ընդունման կապակցությամբ պետական կամ տեղական մարմնի բյուջեում ծախսերի էական ավելացման  կամ նվազեցման անհրաժեշտություն չի առաջանում:

ՏԵՂԵԿԱՆՔ

< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ 2-Ի N 777-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը
<Հայաստանի Հանրապետության կառավարության 2009 թվականի հուլիսի 2-ի N 777-Ն որոշման մեջ լրացումներ և փոփոխություններ կատարելու մասին> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

2. Միջազգային պայմանագրերով ստանձնած պարտավորությունների հետ համապատասխանությունը
<Հայաստանի Հանրապետության կառավարության 2009 թվականի հուլիսի 2-ի N 777-Ն որոշման մեջ լրացումներ և փոփոխություններ կատարելու մասին> Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ:
ՏԵՂԵԿԱՆՔ

< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ 2-Ի N 777-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ և ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

<Հայաստանի Հանրապետության կառավարության 2009 թվականի հուլիսի 2-ի N 777-Ն որոշման մեջ լրացումներ և փոփոխություններ կատարելու մասին> Հայաստանի Հանրապետության կառավարության որոշման նախագիծը տեղադրվել է  www.mud.am կայքում.

2. Հասարակության մասնակցությունը նախագծմանը և/կամ քննարկումներին
<Հայաստանի Հանրապետության կառավարության 2009 թվականի հուլիսի 2-ի N 777-Ն որոշման մեջ լրացումներ և փոփոխություններ կատարելու մասին> Հայաստանի Հանրապետության կառավարության որոշման վերաբերյալ առաջարկություններ չեն ներկայացվել:
ՏԵՂԵԿԱՆՔ

< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒԼԻՍԻ 2-Ի N 777-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ  ՇԱՀԱԳՐԳԻՌ  ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

(2011-02-08,

1/12.4Ֆ/1035-11)
	1. Առաջարկում ենք նախագծով <<Հայաստանի Հանրապետության կառավարության 2009 թվականի հուլիսի 2-ի N 777-Ն որոշման>> և որոշմամբ հաստատված լիցենզավորման կարգի անվանումը համապատասխանեցնել <<Լիցենզավորման մասին>> ՀՀ օրենքի 43-րդ հոդվածով սահմանված աղյուսակի 17-րդ բաժնի 2-րդ կետով սահմանված լիցենզավորման գործունեության տեսակի անվանմանը, այն է` <<Շինարարության իրականացում (բացառությամբ շինարարության թույլտվություն չպահանջող աշխատանքների)>>:
2. Նախագծի 1-ին կետի 1-ին ենթակետի <<բոլոր փուլերում>> բառերն առաջարկում ենք հստակեցնել, որպեսզի բնագավառում գործունեություն իրականացնող անձը հստակ պատկերացում կազմի` արդյոք իր կողմից նախատեսվող գործունեության համար անհրաժեշտ է լիցենզիա, թե ոչ:

3. Նախագծի 1-ին կետի 2-րդ, 3-րդ ենթակետերն առաջարկում ենք հանել, քանի որ այն չի համապատասխանում ՀՀ Սահմանադրության 83.5-րդ հոդվածի 2-րդ մասի պահանջներին, այն է` բացառապես ՀՀ օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները: Միաժամանակ նշենք, որ <<Լիցենզավորման մասին>> ՀՀ օրենքի 43-րդ հոդվածով սահմանված աղյուսակի 17-րդ բաժնի 2-րդ կետով <<Շինարարության իրականացում (բացառությամբ շինարարության թույլտվություն չպահանջող աշխատանքների)>> գործունեության տեսակի համար սահմանված չէ ֆիզիկական անձի մասնագիտական որակավորման պահանջ:
4. Նախագծի 1-ին կետի 7-րդ կետով լրացվող 14-րդ կետից առաջարկում ենք հանել <<Լիցենզավորված անձի մասնագետների առկայության,>> և <<,հաշվետվությունների ճիշտ և ժամկետում>> բառերը, քանի որ <<Լիցենզավորման մասին>> ՀՀ օրենքով << Շինարարության իրականացում (բացառությամբ շինարարության թույլտվություն չպահանջող աշխատանքների)>> գործունեության տեսակի համար ֆիզիկական անձի մասնագիտական որակավորման և հաշվետվության ներկայացման պահանջ սահմանված չէ:

5. Նախագծի 1-ին կետի 7-րդ կետով լրացվող 15-րդ կետն առաջարկում ենք հանել, քանի որ ՀՀ Սահմանադրության 83.5-րդ հոդվածի 2-րդ մասով սահմանված է, որ բացառապես ՀՀ օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները, ինչպես նաև` պատասխանատվության տեսակները, չափերը, պատասխանատվության ենթարկելու կարգը:

Նշենք, որ 15-րդ կետով առաջարկվող դրույթի մի մասը կրկնում է <<Լիցենզավորման մասին>> ՀՀ օրենքով սահմանված պայմանները և պահանջները, իսկ ինչ վերաբերում է օրենքով չնախատեսված դրույթներին` առաջարկում ենք առաջնորդվել ՀՀ Սահմանադրության 83.5-րդ հոդվածի 2-րդ մասով և համապատասխան լրացումներ կատարել <<Քաղաքաշինության մասին>> ՀՀ օրենքում:


	Հաշվի առնելով, որ <<Լիցենզավորման մասին>> ՀՀ օրենքով սահմանված է լիցենզավորման գործունեության տեսակ` Շինարարության իրականացում, իսկ փակագծերում ներկայացվածը ուղղակի բացառություն է, ուստի նպատակահարմար է լիցենզիավորման անվանման մեջ բացառության դրույթ չնախատեսել: 
Ընդունվել է

Ընդունվել է

Ընդունվել է

Ընդունվել է


	Նախագծի 1-ին կետի 1-ին ենթակետից <<բոլոր փուլերում>> բառերը հանվել են

Նախագծի 2-րդ կետը խմբագրվել է` կետից հանվել են մասնագիտական որակավորմանը վերաբերող դրույթները, իսկ 3-րդ կետը հանվել է:

Նախագծից հանվել է 7-րդ կետով լրացվող  14-րդ կետը
Նախագծից հանվել է 7-րդ կետով լրացվող  15-րդ կետը

	ՀՀ էկոնոմիկայի նախարարություն

(2011-02-10,

01/18.21/568-11)
	Առարկություններ, առաջարկություններ չկան:
	
	

	ՀՀ արդարադատության նախարարություն
(2011-02-16,

01/810-11)
	         1. Որոշման նախագծի 1-ին կետի 2-րդ, 3-րդ ենթակետերի ու 7-րդ ենթակետով լրացվող 14-րդ և 15-րդ կետերի վերաբերյալ հայտնում ենք, որ «Լիցենզավորման մասին» ՀՀ օրենքի 43-րդ հոդվածի 2-րդ մասով նախատեսված աղյուսակի 17-րդ բաժնի 2-րդ կետով նախատեսված «Շինարարության իրականացում /բացառությամբ շինարարության թույլտվություն չպահանջող աշխատանքների/ գործունեության տեսակի համար մասնագիտական որակավորման պահանջ և հաշվետվության ներկայացման պահանջ սահմանված չէ:

2. Որոշման նախագծի 1-ին կետի 7-րդ ենթակետով լրացվող 15-րդ կետն առաջարկում ենք հանել, քանի որ դրանով նախատեսված դրույթները հանդիսանում են օրենքի կարգավորման առարկա, մասնավորապես` լիցենզիայի գործողության կասեցման հիմքերը սահմանվում են «Լիցենզավորման մասին» ՀՀ օրենքի 34-րդ հոդվածով:


Բացի այդ, հիշյալ կետի կապակցությամբ անհրաժեշտ է նկատի ունենալ ՀՀ Սահմանադրության 83.5-րդ հոդվածի և «Իրավական ակտերի մասին» Հայաստանի Հանրապետության օրենքի 9-րդ հոդվածի 4-րդ մասի պահանջները, որոնց համաձայն` բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները, ինչպես նաև պատասխանատվության տեսակները, չափերը պատասխանատվության ենթարկելու կարգը։
3. Հարկ է նշել նաև, որ որոշման նախագիծն անհրաժեշտ է Հայաստանի Հանրապետության արդարադատության նախարարություն ներկայացնել «Իրավական ակտերի մասին» Հայաստանի Հանրապետության օրենքի 28-րդ և 31-րդ հոդվածների պահանջներին համապատասխան, մասնավորապես` ՀՀ էկոնոմիկայի և ՀՀ ֆինանսների նախարարությունների կարծիքների հետ միաժամանակ։

	Ընդունվել է

Ընդունվել է

ՀՀ էկոնոմիկայի և ՀՀ ֆինանսների նախարարությունների կարծիքները ստացվել են նախագիծը ՀՀ արդարադատության նախարարություն ներկայացնելուց հետո և ի լրումն ներկայացված փաթեթի կարծիքները ներկայացվել են ՀՀ արդարադատության նախարարություն:

	Նախագծի 2-րդ կետը խմբագրվել է` կետից հանվել են մասնագիտական որակավորմանը վերաբերող դրույթները, իսկ 3-րդ ենթակետն ու 7-րդ ենթակետով լրացվող 14-րդ և 15-րդ կետերը հանվել են
Նախագծից հանվել է 7-րդ ենթակետով լրացվող 15-րդ կետը
















